
Distribucion Atalante

Logo de varios anos vivindo nos Estados Unidos, Sangok regresa a Sedl para

se reencontrar coa slia irma e o seu sobrino. Mentres se acostuma a vida en
Corea, pasea por un parque ou busca a antiga casa onde medrou, convertida
agora nunha tenda. Ainda que leva moitos anos sen exercer como actriz, Sangok
decide atoparse cun famoso director de cinema que lle propon participar no

seu vindeiro filme. Sangok vive a vida no presente pero, malia o seu desexo

de regresar a interpretacion, garda un segredo que lle fai dubidar.

DIANTE DE HONG PABLO GARCIA CANGA

Hong Sangsoo, di, non ten moitas lembranzas da infancia. Lembra, iso si, que pa-
saba moito tempo coa avoa materna, que cocifiaba moi ben e por iso sempre habia
visitas na casa que vifian probar o que ela preparaba. Lembra tamén que de cativo,
ao erguerse, ainda en calzdns, adoitaba berrar como Tarzdn no salén da casa. Era
como o canto do galo e grazas a el a vecifianza enteribase de que amencera.

Hong Sangsoo nace en outubro de 1960. Tralo golpe de estado en Corea do Sur o
16 de maio de 1961, o seu pai, Hong Huiseon foi licenciado do exército. En 1963
o pai e a nai, Jeon Oksuk, montan unha produtora de cinema, Yeonhap Films.
Entre 1964 e 1969 foron moi prolificos e contribuiron ao renacemento do cine-
ma coreano producindo un total de 76 filmes. Entre eles, un esencial da historia
do cinema coreano, rodado en 1968 pero prohibido pola censura e non visto ata
2005, 4 Day Off, de Lee Manhee. A filla do director, Lee Hyeyoung, protagoniza

dous dos filmes madis recentes de Hong Sangsoo, Diante de ti e A novelista.

Primeiro estuda musica, mais renuncia. Unha noite, un amigo da sta nai, director
teatral, dille que se lle poderia dar ben o teatro. Hong matrictlase na universidade,
mais entra en conflito co seu funcionamento xerdrquico e case militar. No mesmo
departamento ensinase tamén cine. O cine parécelle madis libre e veo como un
medio no que vai poder afondar mais. Decide mudar o teatro polo cinema.

Un tempo despois, un cambio de lexislacién permite ir estudar aos EUA sen ter
feito o servizo militar obrigatorio e decide facer a solicitude para sair do pais o
mdis axifia posible. En 1982 ¢ admitido no California College of Arts and Crafts.
Tras estudar ali tres anos, entra no Chicago Art Institute en 1987. O encontro
con duas obras vai cambiar a sa percepcién do que pode facer co cinema. No Art
Institute de Chicago ve O prato de mazds de Cézanne. Algo nese cadro, se cadra a
proporcién entre o abstracto e o concreto, cativao. Tamén ve neses anos O diario
dun cura rural, de Robert Bresson. Ata ent6n as curtametraxes de Hong Sangsoo
como estudante foran experimentais. Grazas ao filme de Bresson pensa por vez
primeira no cine narrativo como via para tratar a sia propia experiencia.

Tras vivir un ano en Paris a principios dos noventa, Hong volve a Corea do Sur e
comeza a traballar na produtora da sta nai, producindo documentais televisivos.
Inspirado nunha novela curta de Koo Hyoseo, escribe e dirixe a sta primeira
longa, O dia que o porco caeu no pozo (1996). A esta séguenlle O poder da provincia
de Kangwon (1998) e A virxe espida polos seus pretendentes (2000). Os dous filmes
participan na seccién Un Certain Regard de Cannes. Desde entén, os seus filmes
participaron e gafiaron premios en Cannes, Berlin, Locarno, Donostia, Venecia...

Moitos dos elementos recorrentes das stas historias estaban xa ai: escenas de
comida e bebedeiras, longas conversas, intres de tensién imprevisibles, personaxes
que a mitdo son artistas, escritores ou cineastas, estruturas complexas divididas
en partes que ecoan, riman ou se repiten...

Realiza os seus primeiros tres filmes a partir de guiéns moi precisos, mais a partir
da sta cuarta longa comeza a mudar o seu método de traballo. Ao descubrir que
o que escribe se vai modificando en funcién dos actores e lugares que filma, deixa
de escribir guiéns precisos e entrégalles aos seus colaboradores un bosquexo da
historia e as escenas. Os didlogos escribeos a mesma mafia da rodaxe, incorpo-
rando a mitdo elementos casuais que xorden do lugar e das conversas da véspera.

Posteriormente, vai depurando ainda mdis este sistema e xa nin sequera esboza
unha historia previa senén que escolle as localizaciéns e as actrices e actores e,
escribindo dia a dia, vai improvisando a historia que conta. Este método de tra-
ballo tan singular no cinema contemporaneo é posible porque ao tempo reduciu
os custes dos filmes ao rodar en pouco tempo e porque traballa cun equipo moi
reducido, ata o punto de ocuparse el mesmo da cdmara nos seus ultimos filmes.
Desenvolveu tamén unha gran complicidade con actrices e actores que reapare-
cen dun filme a outro. Ver os seus filmes ten algo de reencontro cunha familia de
actrices e actores. E o pracer de ver que mudou entre eles e que segue igual, como
pasaba tamén, por exemplo, no cine de Ford, de Ozu ou de Bergman. Destaca so-
bre todo a stia colaboracién con Kim Minhee, a sta actual parella e actriz en case
todos os seus filmes desde Agora si, antes non. Nos ultimos filmes, Kim Minhee,
ademais de actuar, realiza tamén labores de producién e de foto fixa. Grazas a este
método de traballo, Hong acadou unha independencia tnica entre os cineastas
actuais e converteuse tamén nun dos mdis prolificos, chegando a estrear dous ou
tres filmes ao ano, financiando cada un co recadado cos anteriores.

Por outra banda, Hong tamén ¢ profesor de cine. Nas stas clases anima o seu
alumnado a escribir historias, a lelas e discutilas xuntos € a, finalmente, rodar unha
curtametraxe. Incitaos, coma nos seus propios filmes, a non simular filmes doutros
cineastas, sendn a ser sinceros e atopar unha voz propia.

Ao cabo dos anos, como cando, singular mais regular e confiable como o galo

pegaba berros de Tarzin ao amencer, Hong Sangsoo, cos seus filmes, séguenos
espertando.

Publicado en atalante.com. Traducion ao galego: Cineclube Pontevedra.



